
Uunga siunnersuut: Kalaallit Nunaannut suliffissarsiortut killilersimaarnissaat pillugu 

Inatsisartut inatsisaata allanngortinneqarnera pillugu Inatsisartut inatsisaat nr. xx, xx. xxx 

2017-imeersoq   

(Inuussutissarsiornermut, Suliffeqarnermut, Niuernermut Nukissiuuteqarnermullu Naalakkersuisoq)  

 

Siummiit nuannaarutigaarput siorna Inatsisartut upernaakkut ataatsimiinneranni Naalakkersuisunut 

suliassanngortitaq maannakkut naammassineqarsinnaalermat. Tassalu avataaniit Kalaallit Nunat-

sinnut suliffissarsiortut killilersimaarnissaannut, aqunneqartumillu aaqqiisoqarnissaanut allannguu-

tissaq. 

 

Siumumiit ilisimaraaraarput suli avataaniit suliartortussanik pisariaqartitsigatta, ukiorpassuarnilu 

suli pingaartumik suliat immikkuullarissuni sanaartornerillu annertuut ingerlanneqartillugit 

pisariaqartitsissalluta, suliat sulisussaaleqinerup kinguneranik unitsiinnarneqartarsinnaanerat 

aarlerinarsinnaasarmat Siumumiit pingaartipparput pisariaqartitatta avataaniit 

aaneqartarsinnaanissaat. Taamaattorli aamma pingaaruteqarluinnarpoq, nunap inuii sallertut 

ilinniartitaanikkut, kingornalu suliffissaqarnikkut atorneqarlutillu naatsorsuutigineqassasut. 

 

Taamaattumillu una allannguut tikilluaqquarput, taamaasilluni suliffissarsiortut killilersimaarnissaat 

pillugu Inatsisartut inatsisaat § 6 imm. 3-mut allannguutissaq. 

 

Taamatut oqaaseqarluta allannguutissatut siunnersuut akueraarput. 

 

Oqaatigissavarpullu, pisariaqartinneqassappat, suliap ataatsimiititaliamukartinnissaa, tamanna 

ammaffigissagatsigu. 

 

 

Knud Kristiansen 

Siumut 


